
En Yucatán no habrá males,
ni avanza la ultraderecha;
porque Morena cosecha
y recicla neoliberales.

¡BOMBA!

U Nobelil Medicinae’ j ts’a’ab ti’ ajxaak’al máako’ob tu 
kaxto’ob “interruptor molecular ti’ células nerviosas”
U noj chíimpolalil Nobel de 
Medicina 2026 jk’u’ub le lunes 
máanika’, ti’ juntúul científico 
estadosunidosil  yéetel ka’atúul 
alemaniailo’ob, yóok’olal meyaj 
u beetmajo’ob ich optogenética, 
junjaats meyaj ku ts’áak u 
páajtalil u na’ata’al bix u meyaj 
jayp’éel células ti’al kaambal, 
beyxan ti’al u ch’a’ak sajkil 
máak, u ch’íikil ti’ jump’éel wa 
ba’ax, beyaxan ti’al u péek. 

Xaak’al j beeta’ab tumen 
psiquiatra yéetel neurólogo j 

estadosunidosil Karl Deisseroth 
yéetel j alemaniailo’ob Peter 
Hegemann yéetel Georg Nagel 
míin je’el u ts’áak bej u ti’al 
u kaxta’al bix je’el u ts’a’akal 
trastornos neurológicos yéetel 
sensoriales, je’el bix u k’oja’anil 
Parkinson yéetel epilepsia.

Óoxtúul ajxaak’al máako’obe’ 
chíimpolta’aabo’ob “úuchik u 
kaxtiko’ob tu’ux ku t’áabal u 
moleculasil células nerviosas”.

Ajxaak’al máako’obe’ tu 
k’a’abéetkunso’ob sáasil, le 

beetik walkila’ ku béeytal 
u t’áabal wa u tu’upul bej 
tu’ux ku máan neuronales 
individuales ichil u ts’o’omel 
u pool máak. 

“Ts’o’ok u béeytal u 
chíikbesa’al circuitos neuronales 
tu’ux ku controlarta’al 
k’a’ajesajo’ob, ba’ax ku yu’ubik 
máak tu yóol yéetel uláak’ 
ba’alo’ob ku beetik máak 
k’a’anan u na’ata’al yóok’olal 
trastornos neurológicos beyxan 
psiquiátricos”, beey tu ya’alaj 

u comitéil Nobel, úuchik u 
múuch’kubáaj Estocolmo.

Ichil u jaats meyajil medicina 
clínicae’, ajxaak’al máako’obe’ ku 
k’a’abéetkunsiko’ob le método 
je’elo’ ti’al u yilko’ob wa ku 
béeytal u jeel ts’a’abal u sáasil u 
yich máax mina’an ti’. 

“Optogenéticae’ ku ts’áak 
u páajtalil u jach ila’al bix u 
beelilo’ob u ts’o’omel u pool máak”, 
tu a’alab ti’ k’a’aytajil ts’íib tumen 
Per Svenningsson, máax jo’olbesik 
comité Nobel.

